
The module on building asnaf intfo an entrepreneur (MAJU) is
a syllabus proposal for skills tfraining that is systematically and
strategically arranged to transform asnaf into a successful
entrepreneur regardless of differences in education, age,
race, location and teaching staff. The objective of this study
is to obtain preliminary information related to the
applicability  of  Neuro-linguistic ~ Programming  (NLP)
techniques in aspects of asnaf entrepreneurship
development. The study sample was a module consisting of
seven (7) participants and instructors of the cake and pastry
entrepreneur skills module. Accordingly, an ontological
framework is referred to as a structural framework consisting
of constructs, models, methods and instances that
contribute to a better theory. While NLP success technology
is an acronym for "Neuro Linguistic Programming" which is a
meta program of success technology that uses the potential
of the conscious and unconscious brain through the method
of human internal neuro language to achieve targeted

goals as an entrepreneur. Lifelong mode refers to a lifelong
learning course, or also called a short -term course that can
be followed by all walks of life without being subject to
academic approval. The proposed research result is to
produce an ontology of the relationship between NLP
methods that can develop asnaf to  successful
enfrepreneurs.

Modul membina asnaf menjadi usahawan (MAJU) adalah
merupakan cadangan sillibus kepada latihan kemahiran
yang disusun secara sistematik dan bersfrategi  unfuk
fransformasikan asnaf kepada usahawan berjaya tanpa
mengira perbezaan pendidikan, umur, bangsa, lokasi dan
fenaga pengajar. Objektfif kagjian ini adalah untuk
mendapatkan maklumat awal berkaitan kebolehgunaan
feknik Neuro-linguistic Programming (NLP) dalam aspek
pembangunan keusahawanan asnaf. Sampel kagjian ialah
modul yang terdiri daripada tujuh (7) peserta dan pengajar
modul kemahiran usahawan kek dan pastri. Sehubungan itu,
kerangka ontologi adalah dirujuk sebagai kerangka struktur
yang terdiri daripada konsfruk, model, kaedah dan instansi
yang menyumbang kepada teori yang lebih baik. Manakala
feknologi  kejayaan NLP adalah  akronim  kepada
“"Pemprograman Neuro Lingustik” iaitu satu meta program
feknologi kejayaan yang menggunakan potensi ofak sedar
dan tanpa sedar melalui kaedah bahasa Neuro dalaman
manusia bagi mencapai matlamat yang disasarkan sebagai
usahawan. Mod sepanjang hayat pula merujuk kepada
kursus pembelajaran sepanjang hayat, ataupun juga
disebut kursus jangka pendek yang boleh diiikuti oleh semua
lapisan masyarakat tanpa tertakluk kepada kelulusan
akademik. Cadangan hasil penyelidikan adalah untuk
menghasilkan onfologi perkaitan antara kaedah-kaedah
NLP yang dapat membangunkan asnaf kepada usahawan
yang berjaya.

©2022 UiTM Kedah. All rights reserved.

1. Pengenalan

Penularan wabak COVID-19 telah memberi kesan pengganguran (4.9%) terhadap 2.3
juta golongan berpendapatan rendah dan 175,000 bakal graduan, dan merupakan kesan
ekonomi terburuk berbanding krisis ekonomi 1998 dan 2008. Justeru, dalam situasi yang getir ini,
inisiatif melahirkan usahawan daripada golongan asnaf adalah dianggap sebagai satu
perkembangan yang paling signifikan dan inovatif dalam pengurusan zakat di Malaysia. Dengan
keunikannya yang mesra asnaf (Jabatan Zakat Kedah, 2020a), Lembaga Zakat Kedah telah
bergerak dengan cemerlang bagi mentransformasikan ramai asnaf menjadi golongan
227|Page

usahawan (Jabatan Zakat Kedah, 2020b) sekali gus menukar status mereka daripada asnaf
kepada penyumbang zakat (Jabatan Zakat Kedah, 2020c).

Walaupun begitu, angka ini amatlah kecil berbanding jumlah keseluruhan asnaf. Justeru,
alternatif menyediakan modul membina asnaf menjadi usahawan (MAJU) dengan kaedah NLP
mungkin dapat mempercepatkan pembinaan usahawan buat masa hadapan. NLP adalah
akronim kepada “Neuro Lingustik Programming” icitu satu meta program teknologi kejayaan
yang menggunakan potensi otak sedar dan tanpa sedar melalui kaedah bahasa Neuro
dalaman manusia bagi mencapai matlamat yang disasarkan.

Justeru, perkembangan penularan wabak COVID-19 telah meningkatkan keperluan untuk
menghasilkan modul lengkap membina asnaf menjadi usahawan demi melahirkan lebih ramai
golongan usahawan pada masa hadapan.

Pernyataan Masalah

Modul lengkap membina asnaf menjadi usahawan (MAJU) seharusnya dilengkapi dengan
pelbagai komponen latihan kemahiran, motivasi, kewangan, perniagaan, pemasaran,
penjualan, pemasaran digital dan meta program teknologi kejayaan bagi merangsang
keseluruhan potensi otak (sedar/tanpa sedar) dan sikap untuk mencapai sasaran menjadi
usahawan terunggul.

Walaupun begitu, pada masa ini, spesifikasi standard untuk komponen ini tidak dipertimbangkan
dalom pembangunan modul latihan kemahiran keusahawanan kerana tiadanya kerangka
ontologi yang dapat membimbing pereka, pemaiju, pelaksana dan juga pendidik serta pengajar
melaksanakan perkara tersebut.

Justeru, adalah pentfing agar kerangka ontologi latihan kemahiran keusahawanan asnaf
dirumuskan dengan fujuan unfuk bertindak sebagai panduan bukan sahaja  untuk
perkembangan golongan asnaf tetapi juga dapat digunakan untuk menilai operasi latihan
keusahawanan lain agar memberi faedah nyata kepada rakyat dan negara secara amnya.

Objektif

Kajian ini mempunyai objektif berikut:

1. membangun dan mengesahkan kerangka ontologi modul membina asnaf menjadi
usahawan (MAJU) yang dapat franformasikan golongan asnaf menjadi usahawan yang berjaya

2. membangun dan mengesahkan ciri rekabentuk modul membina asnaf menjadi
usahawan (MAJU) yang dapat fransformasikan golongan asnaf menjadi usahawan yang
berjaya, berasaskan model ontologi yang dibangunkan dalam objektif pertama

2, Sorotan Kajian

Modul kemahiran kepada Modul Membina Asnaf Jadi Usahawan (MAJU)
Definisi dan Makna

Proses latihan yang baik memerlukan rujukan piawai atau disebut sebagai sillibus untuk
rujukan semua yang berkepentingan. Sillibus yang baik akan menghasilkan pelajar yang baik.

Justeru, pembinaan sillibus unfuk sesuatu kursus adalah merupakan agenda terpenting dalam
sesuatu proses pengajaran dan pembelajaran agar mencapai hasrat yang disasarkan.

Berbanding dengan modul kemahiran yang digunakan di pusat bertauliah kemahiran dan

institusi pengajian tinggi yang menfokuskan kepada pengetahuan dan kemahiran, modul MAJU
ditfambah dengan satu komponen yang penting, iaitu teknologi kejayaan.

Modul membina asnaf menjadi usahawan (MAJU) adalah merupakan cadangan sillibus kepada
latihan kemahiran yang disusun secara sistematik dan berstrategi untuk transformasikan asnaf
kepada usahawan berjaya tanpa mengira perbezaan pendidikan, umur, bangsa, lokasi dan
tenaga pengajar untuk digunakan dalam kursus jangka pendek dalam mod pembelajaran
sepanjang hayat.

Teknologi Kejayaan: Sejarah, Definisi dan Maksud Neuro Linguistic Programming (NLP)

NLP bermula pada awal 1970-an ketika dua orang yang bernama John Grinder, iaitu seorang
Assistant Professor di Universiti, California yang terletak di Santa Cruz serta Richard Bandler, yang
merupakan pelajar psikologi di universiti tersebut. Mereka berdua sungguh tertarik dengan
persoalan tentang faktor yang menyebabkan seseorang itu cemerlang dan boleh mengulangi
kecemerlangan itu pada bila-bila masa yang dikehendaki. Pemerhation mereka mendapati
individu yang mereka kaji menunjukkan bahawa setiap daripada mereka mempamerkan corak
tingkah laku dan gaya fikir yang tersendiri. Rumusan ini akhirnya membina prinsip-prinsip asas
dalam NLP.

Asalnya, mereka mengkaji beberapa hasil kerja tokoh ahli terapi yang terkenal pada waktu itu,
iaitu Fritz Perls, seorang ahli psikoterapi yang inovatif, yang juga telah mengasaskan teknik terapi
yang meluas yang dinamakan sebagai Gestalt. Bandler dan Grinder juga mengkaiji hasil kerja
Milton Erickson, iaitu seorang ahli hipnoterapi yang dikenali di seluruh dunia. Seorang lagi tokoh

yang dikaji ialah Virginia Satir, seorang ahli terapi keluarga yang telah banyak menyelesaikan
krisis rumahtangga yang dikendalikannya.

Bandler dan Grinder tidaklah berniat untuk mewujudkan satu teknik baharu. Mereka hanya
kagum dengan kejayaan proses-proses ‘pengubahsuaian psikologi' yang dilakukan oleh tokoh-
tokoh tersebut. Contohnya, seorang perokok tegar boleh berhenti merokok selepas beberapa
sesi terapi, seorang yang pemabuk dan pemarah menjadi seorang suami yang penyantun.
Begitu juga dengan kes orang yang menghadapi tekanan perasaan melampau, dan boleh
bertukar menjadi seorang yang ceria posifif.

Mereka berusaha mengenal pasti corak dan kaedah yang digunapakai oleh tokoh-tokoh
tersebut, dan membandingkan antara satu sama lain. Akhirnya, mereka menemui satu
kesimpulan yang sungguh memeranjatkan. Walaupun setiap ahli terapi itu mempunyai kaedah
dan personaliti yang jauh berbeza, namun mereka semua mempunyai corak asas yang samda.

Bandler dan Grinder pun mengenalpasti corak-corak tersebut, memantapkannya dan
membangunkan model dan teknik yang dinamakan sebagai Neuro Linguistic Programing (NLP).
Selepas itu, ramai orang yang furut menyumbangkan kepada pembangunan idea-idea NLP
sehingga menjadi satu ‘teknologi kejayaan’ yang luas dan dinamik.

Kerangka Ontologi

Secara amnya, dalam sains komputer dan sains maklumat, onfologi secara formal mewakili
pengeftahuan sebagai satu set konsep dalam domain, dan hubungan antara pasangan konsep.
la dapat digunakan unfuk memodelkan domain dan menyokong penaakulan mengenai
konsep.

Selain itu, Onfologi juga merujuk sebagai kerangka struktur untuk mengatur informasi dan
digunakan dalam kecerdasan buatan, Web Semantik, kejuruteraan, perisian, informatika
bioperubatan, sains perpustakaan, penanda buku perusahaan, dan seni bina maklumat sebagai
bentuk perwakilan pengetahuan tentang dunia atau sebahagian daripadanya. Penciptaan
domain Ontologi juga penting untuk definisi dan penggunaan kerangka kerja seni bina
perusahaan.

Oleh itu, kerangka ontologi boleh merujuk sebagai kerangka untuk menjelaskan spesifikasi
sesuatu. Dalam konteks cadangan penyelidikan ini, kerangka ontologi merujuk kepada
kerangka kerja termasuk hubungan antara komponen dalam modul membina asnaf menjadi
usahawan.

Penyelidikan Sains Reka Bentuk (Design Science Research)

Sains Rekabentuk diperlukan kerana ia perlu untuk membuat penyelesaian melalui ujian dan
penyesuadian. Penyelesaian dalam cadangan ini adalah reka bentuk artifak ontologi dan reka
bentuk kandungan pengajaran. Dalam Sains reka bentuk artifak digambarkan sebagai salah
satu daripada lima output ini atau gabungannya (Reinecke & Ber.nstein, 2013), iaitu:

Konstruk adalah perbendaharaan kata konseptual (contohnya notasi, entiti dan aliran data)
domain tertentu.

Model adalah sekumpulan cadangan (contoh: rajah dan kes penggunaan) yang
menyampaikan hubungan antara konstruk. Sesuai dengan tujuan Sains Reka Bentuk, model
dalam perspektif ini, bukan menggambarkan kebenaran (seperti dalam sains semula jadi), tetapi
lebih memfokuskan kepada utiliti, dan oleh itu disgjikan dari segi apa yang dilakukannya dan
teori dijelaskan dari segi hubungan konstruk.

Kaedah menggabungkan teori-teori yang ada dan proses ini menghasilkan proses untuk
penyelesaian masalah tertentu.

Instantiasi menyusun konstruk, model dan kaedah dalam mewujudkan artifak di persekitaran. Ini
bukan produk akhir, tetapi sering mendahului produk tersebut.

Akhirnya, penyelidikan rekabentuk dapat menyumbang kepada teori yang lebih baik (atau
pembinaan teori) dengan dua cara. Pertama, fasa pembinaan usaha penyelidikan rekabentuk
boleh menjadi bukti kaedah eksperimental atau eksplorasi eksperimen kaedah atau kedua-
duanya. Kedua, arfifak dapat menggambarkan hubungan antara elemennya.

Berikut adalah persoalan kajian yang ingin dijawab dalam penyelidikan ini:

1. Mengapa masih belum ada kerangka ontologi dan ciri rekabentuk (design properties)
modul pengajaran kemahiran yang sesuai dan lengkap yang dapat franformasikan golongan
asnaf menjadi usahawan yang berjaya?

2. Bagaimana membangunkan kerangka ontologi dan ciri rekabentuk (design properties)
modul pengajaran kemahiran yang sesuai dan lengkap yang dapat franformasikan golongan
asnaf menjadi usahawan yang berjaya?

3. Metodologi Penyelidikan

Dengan menggunakan pendekatan Design Science Research (DSR), data untuk kajian
akan dikumpulkan melalui kaedah berikut melalui tiga langkah iterasi. Dua proses utama dalam
DSR digunakan untuk sefiap lelaran adalah membina dan menilai.

Iterasi Pertama
a. Bina Kerangka Konsep dan Sifat Rekaan yang Sesuai daripada Badan Literatur

Dalam iterasi pertama, model konsep dan sifat rekabentuk yang sesuai dari sorotan kajian akan
dikembangkan sebagai kerangka konsep di mana struktur pengetahuan konsep adalah salah
satu aspek utamanya

b. Penilaian Kerangka Konsep dan Sifat Rekaan yang Sesuai daripada Badan Literatur

Hasil lelaran pertama dinilai berdasarkan badan literatur ontologi yang ada serta kriteria yang
disintesis yang berkaitan dengan penilaian ontologi.

Iterasi Dua

a. Bina Kerangka Ontologi dan Sifat Reka Bentuk yang Sesuai untuk Modul Membina Asnaf
Menjadi Usahawan

Lima (5) kali sesi temubual dengan fujuh (7) responden yang merupakan peserta (asnaf),
pengajar serta jurulatin. Kedua-dua hasil femubual dan kerangka konsep dari iterasi pertama
akan digunakan sebagai input untuk mengembangkan kerangka ontologi dan sifat rekabentuk
unfuk modul bahan pengajaran keusahawanan (MAJU).

Keseluruhan, Tujuh (7) responden terlibat pada setiap kelas seperti di bawah, iqitu:
1. lima (5) peserta bengkel yang terdiri daripada Asnaf

2. seorang (1) pengajar bidang kemahiran kek & pastri

3. seorang (1) jurulatin NLP

Lima (5) kelas untuk tujuan temu bual adalah seperti dibawah:
Temu Bual Pertama: Kelas Membuat “Cream Puff” & Suntikan NLP

Temubual dengan tujuh (7) responden yang merupakan peserta (asnaf), pengajar dan jurulatih
NLP. Kedua-dua hasil temubual dan kerangka konsep dari iterasi perfama akan digunakan
sebagai input untuk mengembangkan kerangka ontologi dan sifat rekabentuk untuk modul
MAJU bagi kelas kemahiran Cream Puff & latihan NLP. Lokasi kelas ini akan diadakan di Sekolah

Menengah Pendidikan Khas Vokasional Merbok SMPK (V) kerana terdapat kelas khas unfuk
kegunaan membuat Cream Puff.

Temu Bual Kedua (2): Kelas Membuat Tart & Suntfikan NLP

Temubual dengan tujuh (7) responden yang merupakan lima (5) peserta (asnaf), pengajar dan
jurulatink NLP. Kedua-dua hasil temubual dan kerangka konsep dari iterasi pertama akan
digunakan sebagai input untuk mengembangkan kerangka ontologi dan sifat rekabentuk untuk
modul MAJU bagi kelas kemahiran membuat Tart & latihan NLP. Lokasi kelas ini akan diadakan di
Sekolah Menengah Pendidikan Khas Vokasional Merbok (SMPKV) kerana terdapat kelas khas
untuk kegunaan membuat Tart.

Temu Bual Ketiga (3): Kelas Membuat Biskut & Suntikan NLP

Temubual dengan tujuh (7) responden yang merupakan lima (5) peserta (asnaf), pengajar dan
jurulatin NLP di kelas memasak biskut Sekolah Menengah Pendidikan Khas Vokasional, Merbok.
Kedua-dua hasil tfemubual dan model konsep dari iterasi perfama akan digunakan sebagai
input untuk mengembangkan kerangka ontologi dan sifat rekabentuk untuk modul MAJU bagi
kelas kemahiran membuat biskut & latihan NLP.

Temu Bual Keempat (4): Kelas Membuat Roti & Suntikan NLP

Temu ramah dengan tujuh (7) responden yang merupakan lima (5) peserta (asnaf), pengajar
dan jurulatih NLP. Kedua-dua hasil tfemu ramah dan model konseptual dari iterasi pertama akan
digunakan sebagai input untuk mengembangkan kerangka ontologi dan sifat rekabentuk untuk
modul MAJU bagi kelas kemahiran membuat roti & latihan NLP. Lokasi kelas ini akan diadakan di
Sekolah Menengah Pendidikan Khas Vokasional Merbok (SMPKV) kerana terdapat kelas khas
unfuk kegunaan membuat rofi.

Temu Bual Kelima (5): Kelas Membuat Kek & Suntikan NLP

Temu ramah dengan tujuh (7) responden yang merupakan lima (5) peserta (asnaf), pengajar
dan jurulatih NLP. Kedua-dua hasil femu ramah dan model konseptual dari iterasi pertama akan
digunakan sebagai input untuk mengembangkan kerangka ontologi dan sifat rekabentuk untuk
modul MAJU bagi kelas kemahiran membuat kek & latihan NLP. Lokasi kelas ini akan diadakan di
Sekolah Menengah Pendidikan Khas Vokasional, Merbok SMPK (V) kerana terdapat kelas khas
unfuk kegunaan membuat kek.

b. Penilaian Kerangka Ontologi dan Sifat Reka Bentuk yang Sesuai untuk Modul Membina Asnaf
Menjadi Usahawan

Pengetahuan yang dikembangkan akan dinilai berdasarkan Rangka Kerja Kualiti dan Penilaian
Rekabentuk Ontologi.

lterasi Tiga

a. Bina Artifak Akhir: Kerangka Ontologi dan Ciri Reka Bentuk untuk Modul membina Asnaf
Menjadi Usahawan (MAJU)

Kajian kes:

Ontologi dan sifat reka bentuk yang dikembangkan di iterasi dua akan digunakan sebagai input
dalam kajian kes ini. Platform Windows dan perisian berkaitan akan dipilih sebagai platform

pengujian.

b. Penilaian Artifak Akhir: Kerangka Ontologi dan Ciri Reka Bentuk untuk Modul Membina Asnaf
Menjadi Usahawan (MAJU)

Artifak akhir sifat ontologi dan ciri reka bentuk yang dikembangkan akan dinilai berdasarkan
Rangka Kerja Kualiti dan Penilaion Reka Bentuk Ontologi, sementara itu penerimaan sifat reka
bentuk akan dinilai berdasarkan ukuran yang akan dikembangkan berdasarkan “theory planned
behaviour” (Ajzen, 1991).

Sepanjang dua iterasi terakhir, setiap prototaip ontologi dinilai berdasarkan Rangka Kerja Kualiti
dan Penilaian Reka Bentuk (DQEF) yang disintesis dari literatur berkaitan pengetahuan. Iterasi
tiga khususnya tidak hanya meningkatkan ontologi yang dikembangkan, tetapi juga
memberikan pengesahan praktikal dan menunjukkan keberkesanan dan nilai ontologi.

4, Signifikan Kajian

Rangka kerja dan reka bentuk ontologi inventif yang merangkumi semua domain yang
dianggap penting untuk reka bentuk, pengembangan, dan penilaian modul membina asnaf
jadi usahawan yang lengkap. Sehingga kini, kerangka pengetahuan dan sifat reka bentuk ini
belum pernah dibina sebelumnya oleh mana-mana penyelidik di bidang pembinaan modul
latihan.

Tambahan pula, kerangka pengetahuan dan sifat rekabentuk dapat digunakan untuk
memandu perkembangan projek membina asnaf menjadi usahawan dalom semua bidang
kemahiran. la juga dapat digunakan untuk menilai prestasi modul-modul kemahiran yang
dibangunkan.

Selain itu, responden yang mengikuti program penyelidikan ini berpeluang mempelajari
kemahiran asas pembuatan kek dan pastri serta program pembangunan kejayaan diri NLP yang
akan membangunkan mereka menjadi usahawan. Sekurangnya, responden daripada kajian ini
sahaja telah menghasilkan lima (5) usahawan bidang industri kek dan pastri.

Berdasarkan konteks masyarakat, kajian ini memberikan input kepada masyarakat dan
profesional pendidik dengan pemahaman yang lebih baik mengenai tahap pengetahuan dan
rekabentuk modul pengajaran yang disusun dan dirancang, melalui analisis ontologi yang
terlibat serta cara komponen berinteraksi antara satu sama lain. Berdasarkan pandangan ini,
para profesional dapat meningkatkan perkhidmatan kepada pengguna dan masyarakat dapat
memperoleh keuntungan yang optimum.

Penghargaan

Penyelidikan ini adalah menggunakan geran penyelidikan Lembaga Zakat Negeri Kedah (LZNK)
melalui  kerjasama Lembaga Zakat Negeri Kedah (LZNK) dengan Jawatankuasa Penyelidikan
Zakat, Wakaf dan Sedekah (ZAWAS) UiTM Kedah serta Unit Pengurusan Penyelidikan UiTM Kedah
(Rujukan LZNK.PKPZK. 100-1/2/1(99).

233|Page



Journal Voice of Academia (2022) Vol. 18, Issue 1
Rujukan

Ajzen, Icek (1991). "The theory of planned behavior'. Organizational Behavior and Human
Decision Processes. 50 (2): 179-211. doi:10.1016/0749-5978(91)90020-T.

Jabatan Zakat Kedah (2020a) Usahawan Asnaf Bimbingan Zakat Kedah, Portal Jabatan Zakat
Kedah di URL: https://www.zakatkedah.com.my/usahawan-asnaf-bimbingan-zakat-kedah-
disantuni/

Jabatan Zaokat Kedah (2020b) Senarai Usahawan Asnaf, Portal Zakat Kedah di
URL:https://www.zakatkedah.com.my/senarai-usahawan-asnaf/

Jabatan Zakat Kedah (2020c) Lagi Usahawan Asnaf Zakat Kedah Bayar Zakat, Portal Jabatan

Zakat Kedah di URL: https://www.zakatkedah.com.my/lagi-usahawan-asnaf-zakat-kedah-
bayar-zakat/

234|Page


https://www.zakatkedah.com.my/usahawan-asnaf-bimbingan-zakat-kedah-disantuni/
https://www.zakatkedah.com.my/usahawan-asnaf-bimbingan-zakat-kedah-disantuni/
https://www.zakatkedah.com.my/senarai-usahawan-asnaf/
https://www.zakatkedah.com.my/lagi-usahawan-asnaf-zakat-kedah-bayar-zakat/
https://www.zakatkedah.com.my/lagi-usahawan-asnaf-zakat-kedah-bayar-zakat/




Cawangan Kedah

TEKNOLOGiI Kampus Sungai Petani ISS N : : 1985- 5079
MARA



	©2022 UiTM Kedah. All rights reserved.

